
Qupperneq 1 

Saattuarniarneq pillugu 2015‐imut 2016‐
imullu siunnersuineq saattuaqassutsimillu 
nalliineq. Nutarsaaneq 
Kalaallit Nunaata Kitaata sineriaa aqutsiveqarfinnut arfinilinnut immikkoortiterneqarsimavoq:   

 Upernavik 

 Qeqertarsuup Tunua ‐ Uummannaq 

 Sisimiut 

 Maniitsoq ‐ Kangaamiut 

 Nuuk ‐ Paamiut 

 Narsaq ‐ Nunap Isua.  

2003‐mi saattuarniartoqartalerneraniilli pingaartumik Sisimiut, Qeqertarsuup Tunuata aamma 
Nuup Paamiullu eqqaanni saattuarniartoqartarsimavoq. 2001‐imi 
tulaassisoqarnerpaajusimavoq 15.000 tonsit missaannik tulaassisoqarsimalluni. 2002‐miilli 
saattuakilliartulerpoq, 2006‐imiillu ukiumut 2.000 aamma 3.000 tonsit missaanniittunik 
tulaassisoqartarsimavoq (Takussutissiaq 1 aamma Takussutissiaq 2). 

Qeqertarsuup Tunuata Sisimiullu sineriaasa qanittuini 1997‐imiilli peqassutsinik 
misissuisoqartarsimavoq, 1999‐imiillu Sisimiut avataa misissuiffigineqartarsimalluni. Nuuk ‐ 
Paamiut sinerissap avataani 2003‐miit 2006‐imut aammalu 2010‐mi peqassutsinik 
misissuisoqartarsimavoq. 

Takussutissiaq 1. 1996‐imiit 2015 ilanngullugu tulaassinermi 

aalisarnermillu nalunaarsuutinit paasissutissat naapertorlu‐

git saattuarniarnermi pisaasartut tamakkerl.  * 2015‐imi 

paasissutissaatit utaqqiisaajugallarput. 

Takussutissiaq 1. 1996‐imiit 2015 ilanngullugu tu‐

laassinermi aalisarnermillu nalunaarsuutinit paasis‐

sutissat naapertorlugit saattuarniarnermi pisaasar‐

tut tamakkerlugit.  * 2015‐imi paasissutissaatit 

utaqqiisaajugallarput. 

Siunnersuinerup eqikkarnera  
Pinngortitaleriffik saattuat pillugit ukiuni marlunni atuuttussanik siunnersuisarpoq. 
Siunnersuineq una 2015‐imut 2016‐imullu atuuttussaavoq. 

Eqikkaaneq una 2015‐imi peqassutsimik misissuinermik saattuarniutillu pisanik 
nalunaarsuutaannit teknikikkullu nalunaarusiamik "Assessment and advice for snowcrab in 
West Greenland 2015 and 2016" (quppernerit 46) nutarsarneqarnerannik tunngaveqarpoq. 

Tabel 1. Aqutsiveqarfinni ataasiakkaani 2015‐imi 2016‐imullu pisaasartut, pisassiissutit pisassiissutigineqarsinnaa‐

sutullu innersuussutit.  

 
Siunnersuineq 2015/16  Siunnersuineq 2015  Pisassiissutit 

2015 
Pisat 2014 

  
Sinerissap 
qanittuani  

Avataani   Sinerissap 
qanittuani 

Avataani   Sin. qanitt. 
avataanilu 

Sinerissap 
qanittuani 

Avataani 

Upernavik  Siunnersuis
oqanngilaq 

Siunnersuis
oqanngilaq 

Siunnersuis
oqanngilaq

Siunnersuis
oqanngilaq 200  16  0 

Qeqertarsuup 
Tunua   400 

Siunnersuis
oqanngilaq 

600  Siunnersuis
oqanngilaq 600  433  23 

Sisimiut  
300 

Matoqqavo
q 

300  Matoqqavo
q  500  367  119 

Maniitsoq  Siunnersuis
oqanngilaq 

Siunnersuis
oqanngilaq 

Siunnersuis
oqanngilaq

Siunnersuis
oqanngilaq 100  41  15 

Nuuk‐Paamiut 
200  1.000  200  1.000  950  279  833 

Narsaq – 
Nunap Isua 

Siunnersuis
oqanngilaq 

Siunnersuis
oqanngilaq 

Siunnersuis
oqanngilaq

Siunnersuis
oqanngilaq 200  31  0 

Siunnersuineq
/pisat 
tamakkerlugit  

900  1.000  1.100  1.000  2.230  1.167  990 

* Aqutsiveqarfiup Sisimiut avataanni saattuarniarsinnaaneq 

2011‐2012 aamma 2015 matoqqatinneqarpoq 

 
 

Tamanut tunngatillugu innersuussutit 
Pinngortitaleriffik aqutsiveqarfiit Qeqertarsuup Tunua, Uummannaq, Sisimiut aamma Nuuk ‐ 
Paamiut eqqarsaatigalugit sinerissap qanittua sinerissallu avataa immikkoortillugit 
siunnersuisarpoq. Sinerissap qanittuanut sinerissallu avataanut immikkoortitsinermi immami 
tunngaviusumik killeqarfiup titarnera malillugu pisarpoq. Nalunaaqutsersuisarluni 
misissuinertigut paasineqarsimavoq saattuat sumiiffigisaminniit nikippallaartorsuuneq ajortut. 
Taamaattumik Pinngortitaleriffiup innersuussutigaa aqutsiveqarfinni ataasiakkaani 
pisassiissutissanik annertussusiliisarneq sinerissap qanittuanut sinerissallu avataanut 
pisassiissuteqartarnernut allanngortinneqassasoq. 

Saattuaqassutsimut tunngatillugu aqutsinikkut anguniagaassisoqartarsimanngilaq, 
Pinngortitaleriffiulli 2004‐miilli siunnersuisarnermigut saattuakilliartornera 

pakkersimaarniartarsimavaa. Saattuat amerliartussappata aqutsiveqarfinni ataasiakkaani 
pisarineqartartut pisassiissutigineqarsinnaasutut innersuussutigineqartunit suli 
ikinnerutinneqartariaqarput.  

Saattuaqassuseq ukiunik arfineq marlunniit arfineq sisamat tungaannut amerlassutsimikkut 
nikerarfeqarsorinarpoq, ukiut ilaanni amerlanerulersarlutik ukiullu ilaanni ikinnerulersarlutik. 
Pinngortitaleriffiup innersuussutigaa pisassiissutigineqartussanik aalajangersaanermi 

saattuaqassutsip nikerartaasia nalimmassarfigalugu pisassiissuteqartoqartassagaluartoq. 
Ikinnerulernerini pisassiissutit appartarlugit peqarnerulernerani pisassiissutit qaffattarlugit. 

Pinngortitaleriffiup innersuussutigaa saattuarniartarneq tamakkiisumik isigalugu piffissami 
aaliangersimasuinnarmi saattuarniartoqartalernissaa, matumani qaammatit martsip 
naaneraniit juulip qeqqata tungaanut aqutsiveqarfinni tamani saattuarniartoqartarnissaa 
innersuussutigineqarluni.  

Taamatut aaqqiissuteqarnermi saattuaqassutsip pilersorneqarnera 
pitsaanerulersinneqassagaluarpoq, avammut eqqaaginnartarneq annikillisinneqassagaluarpoq 
taamaalillunilu saattuaqassutsimut ilanngartuutaaginnarlutik toquinnartartut 
ikilisinneqassagaluarlutik. Naggataagullu saattuanik iluaquteqarneq 
pitsaanerulersinneqassagaluarluni (paasissutissarsiffigisaq: FRCC, Strategic conservation 
framework for Atlantic Snow Crab). 

Pinngortitaleriffiup ilanngullugu aamma innersuussutigaa aqutsiveqarfinnut tamanut 
tunngatillugu aqutsinikkut pilersaarusiortoqarnissaa, ilaatigut isummerfigalugit 
aqutsiveqarfinni peqassutsimik iluaqutiginninnissap qanoq annertutiginissaa, aammalu 
peqarnerulersitsiniarnissamik kissaateqartoqarnersoq taamalu siunissami sumiffimmi 
pineqartumi saattuarniarnerup siuarsarneqarnissaa kissaatigineqarnersoq.  

Qeqertarsuup Tunuanut siunnersuineq killiffillu 

Sinerissap qanittua 

Siunnersuineq: Pinngortitaleriffik siunnersuivoq 2015‐imi 2016‐imilu 400 tonsit sinnerlugit 
pisaqartoqartariaqanngikkaluartoq, imaappoq 2013‐imut 2014‐imullu sanilliullugit 200 tonsinik 
ikinnerusunik pisaqartoqartariaqaraluartoq. Paasissutissat 2015‐imi biologit misissuinerannit 
aammalu saattuarniarnermeersut pigineqartut takutippaat 2016‐imut siunnersuineq 
allaanerusariaqanngitsoq.  

Killiffik: Biologit misissuisarnerisa takutippaat avannarpasinnerusuni peqassuseq 
appariartortoq, saattuaqassuserlu nutaanik pilersorneqarnikippallaalersimasoq. Pullammi 
ataatsimi pisaasartut (CPUE) 2013‐imiilli oqimaassusinngorlugu appariartuinnavissimapput, 
2011‐imiilli saattuarniartartut amerliartuinnartunik pisaqartarnerisa kingunerigunagaanik.  

Sinerissap avataani 
Siunnersuineq: Sumiiffimmi biologit misissuinikuunngimmata aammalu saattuarniarnermit 
paasissutissat pissarsiarineqarsimasut ikippallaaqimmata pisassiissutigineqarsinnaasut 
annertussusissaannik siunnersuisoqarsinnaanngilaq. 

Killiffik: 2010‐miilli ukiumut pisaasartut 30 tonsit inortarsimavaat, pullammilu ataatsimi 
pisaasartut oqimaassusinngorlugu appariartuinnavissimapput. Sumiiffimmi biologit 
misissuinikuunngillat, taamaattumillu peqassutsip pilersornerata annertussusia 
ilisimaneqanngilaq. 

Sisimiunut siunnersuineq killiffillu 

Sinerissap qanittuani 
Siunnersuineq: Pinngortitaleriffik siunnersuivoq 2015‐imi 2016‐imilu 300 tonsit sinnernagit 
pisaqartoqartariaqaraluartoq, imaappoq 2013/2014‐imiit allaanerunngitsumik. Paasissutissat 
2015‐imeersut biologit misissuineranneersut saattuarniarnermeersullu 2016‐imut 
allaanerusumik siunnersuisoqarnissaanik pisariaqalersitsinngillat. 

Killiffik: Saattuaqassutsip nikerarnerata biologillu misissuisarnerisa ersersippaat peqassuseq 
2009‐miilli 2014‐ip tungaanut appariartortuarsimasoq. Ineriartorneq taanna 2015‐imi 
nalinginnaasumik saattuarniarfiusartuni unissimavoq, amerliartoqqilersimasutullu 
isikkoqarlutik. Nassuttuumi pisarineqartartut ikiliartorsimapput biologillu misissuinerisa 
takutippaat peqarneruleqqissimasoq. Saattuarniarfiunerusartuni amerleriaateqalaarsimapput, 
Nassuttuumili malunnaatilimmik amerleriarsimapput. Tamaani saattuarniarneq 
takkussuuttunik nutaanik toqqammaveqarneruvoq, taamaattumillu saattuarniarneq 
mianernartumik inisseqqavoq, tassami aalisarneqarsinnaalersut nutaat takkussuuttut 
amerlassusiat aalajangiisuulluinnarmat. Sisimiut eqqaanni saattuarniarfiusartut tamaasa 
ataatsimut isigalugit ikiliartorfiulersimagaluarnerat unittutut isikkoqarpoq. 2016‐imut 
pisassiissutit 300 tonsiusut ilaneqaratik attanneqarsinnaassappata, taava 
amerleriarsinnaanissaannut periarfissaq pitsaanerulissaaq siunissamilu aalaakkaanerusumik 
iluaqutiginiarneqarsinnaalissallutik. 

Sinerissap avataani 
Siunnersuineq: Peqassuseq 2014‐ip tungaanut appasissimavoq. Peqassutsip tonsinngorlugu 
2015‐imi siuariaateqarsimanera maluginiarneqarpoq, kisiannili tamatuma malunnaatilimmik 
siuariaateqarnissaata tungaanut saattuarniarfiup matoqqatikkallarneqarnissaa 
innersuussutigineqarpoq. 

Killiffik: Paasissutissat biologit misissuisarneranneersut saattuarniarnermeersullu ersersippaat 
peqassuseq 2008‐miit 2014‐imut malunnaatilimmik appariarsimasoq, peqassuserlu 2013‐imiilli 
appassisorujussuusimavoq. Saattuat SC1‐illit SC2‐illu amerlassutsimikkut qaffasissimapput, 
tamannalu saattuat utoqqaanerusut ikileriarsimanerannik takussutissiivoq. 

Siunnersuineq killiffillu Nuuk ‐ Paamiut 

Sinerissap qanittuani 
Siunnersuineq: Pinngortitaleriffik siunnersuivoq 2015‐imi 2016‐imilu pisassat 1.000 tonsit 
sinnertariaqanngikkaluaraat, imaappoq 2013/2014‐imiit allannguuteqartoqarani. 

Sinerissap avataani 

Siunnersuineq. Pinngortitaleriffik siunnersuivoq 2015‐imi 2016‐imilu pisassat 1.000 tonsit 
sinnertariaqanngikkaluaraat. 2013/2014‐imi aamma taamatut siunnersuisoqarsimavoq. 

Killiffik: Saattuarniarnermit paasissutissat takussutissaqartissorinarpaat peqassuseq 
aalaakkaasumik inissisimalersimasoq. Sumiiffimmi biologit misissuisimanngimmata 
paasissutissanik aalisarnermut attuumassuteqanngitsunik, peqassutsip ineriartorneranik 
uppernarsaataasinnaasunik pigisaqartoqanngilaq; taamatullu peqassutsip qanoq 
annertutigisumik pilersorneqarnera ilisimaneqanngilaq.  

Saattuarniarfiusartut biologinit siunnersuiffigineqanngitsut 
Aalisarfiit Upernavik, Maniitsoq‐Kangaamiut aamma Narsaq‐Nunap Isua 
siunnersuiffigineqarsinnaanngillat, qanoq peqarfiutiginerannik iluamik 
ilisimasaqarfigineqanngimmata. Sumiiffinni pineqartuni pisaasartut ikittuinnaasarlutillu 
amerlassutsimikkut nikerartupilussuusarsimapput. Sumiiffinni pineqartuni biologit misissuineq 
ajorput. 

Saattuarniarneq biologillu misissuisarneri 

Qeqertarsuup Tunua 
Siunnersuineq biologit misissuisarnerinit saattuarniarnermillu nalunaarsuutinik 
tunngaveqarpoq. 

*Paasissutissaagallartut 2015‐imeersut 

* Indsats tassaavoq pullatit atukkat amerlassusiat 

* CPUE tassaavoq pullammi ataatsimi pisat oqimaassusinngorlugu 

Sinerissap qanittua 

Saattuarniarneq: Pisaasartut 2001‐imi 4.000 tonsiniit 2011‐mi 400 tonsinut malunnaatilimmik 
appariaateqarsimapput, saattuarniarnermilu pullatit atukkat aamma ikileriarsimallutik. 
Piffissami 2012‐imiit 2013‐imut pisaasartut amerliartorsimapput taamaaqataanillu pullatit 
atorneqartut amerliartorsimallutik allaat pisat 500 tonsit sinnerlugit, peqatigisaanilli pullammi 
ataatsimi pisaasartut oqimaassusinngorlugit 2013‐imiit appariartorsimallutik (Takussutissiaq 3 
aamma 4; Ilanngussaq 1). Paasissutissaagallartut 2015‐imeersut takutippaat pullammi 
ataatsimi pisat aammalu tulaanneqartartut oqimaassusinngorlugit suli appariartortut.  

Biologit misissuisarnerisa ersersippaat Qeqertarsuup Tunuata avannaatungaa 2011‐imiilli 
piisanneruleraluttuinnarsimanera. Ukiut misissuiffiusartut tamarmiusut ataatsimut isigigaanni 
peqassuseq agguaqatigiissitsinermiit appasinnerusumik inissisimalersimavoq allaallu 2004‐
misut appasitsigilersimalluni. Kujasinnerusortaani peqassuseq 2006‐imiilli appariartorsimavoq, 
taamaallaat 2012‐imi 2015‐imilu amerlerialaartarsimallutik. (Takussutissiaq 5 aamma 6). 

Takkussuuttut nutaat (saattuaaqqat ukiuni aggersuni aalisarneqarsinnaalersussat) 2010‐miilli 
sumiiffiup kujasinnerusortaani ikiliartorsimapput 2011‐miilli amerlassutsimikkut 
ikiligaluttuinnavissimallutik; 2014‐imi kujasinnerusortaani amerleriaqqilaarsimapput, 
takkussuuttullu nutaat 2015 tamakkerlugu aatsaat taama ikitsigilersimapput. Sumiiffiup 
misissuiffigineqartup avannarpasissortaani aalisarneqarsinaalersussat nutaat 2012‐imiilli 
takkussuuttut malunnaatilimmik ikileriarsimapput. Ukiut misissuiffiusartut tamakkerlugit 
eqqarsaatigigaanni amerlassusiat 2015‐imi affarinngilaalluunniit (Takutitassiaq 7 aamma 8).  

Saattuat aalisarneqarsinnaalersut nutaat takkussuuttut nutaamik manngertumik 
qaleruaqartarput (qaleruaqassuseq SC1 aamma SC2). Sumiiffiup avannarpasissortaani 
tamakkua 2013‐imiilli pisanut akuusalersimapput (30‐35% miss, Takussutissiaq 9) ukiunut 
siuliinut sanilliullugu saattuallu utoqqaanerusut nerpittunerusullu (SC3 aamma SC4), 

Tabel 1.  2000‐2015‐imi Qeqertarsuup Tunuani sinerissap qanittuni avataanilu saattuarniarnermi pisat, pullatini 

ataatsini pisaasartut pullatillu atukkat amerlassusiat. 

Forvaltningsområde År

Total 

fangst 

(tons)

Kvote
Antal 

licenser

Antal 

aktive 

fartøjer

Indenskærs 

(tons)

Indenskærs 

CPUE 

(kg/tejne) 

Indenskærs 

indsats ('000)

Udenskærs 

fangst (tons) 

Udenskærs 

CPUE 

(kg/tejne)

Udenskærs 

indsats ('000)

2000 3,052  ‐‐  ‐‐  ‐‐ 2,940 4.8 613 112 5.5 20

2001 4,202  ‐‐  ‐‐  ‐‐ 3,950 3.1 1,274 252 3.6 70

 Uummannaq‐Diskobugt 2002 3,319  ‐‐  ‐‐  ‐‐ 2,970 3.3 900 349 3.0 116

2003 2,739  ‐‐  ‐‐ 67 2,482 3.7 679 257 2.6 97

2004 2,341  ‐‐  ‐‐ 48 2,103 3.3 630 238 3.6 65

2005 1,500 1718 43 36 1,361 3.5 392 139 3.7 38

2006 1,134 1600 43 31 977 4.1 239 157 6.3 25

2007 698 1530 39 24 572 4.2 137 126 5.1 25

2008 628 1400 25 11 550 5.0 110 78 5.1 15

2009 657 700 22 15 518 5.4 97 139 5.5 25

2010 329 600 19 11 315 5.4 58 14 4.6 3

2011 376 500 5 13 371 4.8 77 5 3.8 1

2012 513 500 15 12 485 5.2 93 28 7.5 4

2013 573 600 14 22 559 4.2 134 14 4.4 3

2014 457 600 9 12 433 3.2 136 23 4.3 5

2015* 114 600 27 8 110 2.9 38 4 2.8 1  

pisarineqartartuni tamarmiusuni amerlanerujuarput (Takussutissiaq 9). Sumiiffiup 
kujasinnerusortaani saattuat nutaanik manngertunillu qaleruallit 2014‐imiilli ikiliartorsimapput 
(2014‐imi 72%‐inik amerlassuseqarlutik 2015‐imi 55%‐inut appariaateqarlutik, Takussutissiaq 
9). 

Avataa 

Aalisarneq:  Sinerissap avataani saattuarniarnermi pisarineqartartut 2004‐miit 2009‐mut 
ukiumut 100 tonsit sinnerlugit ikileriartarput, piffissami 2010‐miit 2011‐imut ukiumut 20 
tonsiujunnaarlutilluunniit. 2014‐imut kisitsisaagallartuni takuneqarsinnaavoq septemberip 
naanissaata tungaanut 16 tonsit missiliorlugit pisaqartoqarsimasoq, pullammilu ataatsimi 
pisarineqartartut oqimaassusinngorlugit appariartuinnavissut. 

Biologit misissuineri: Sumiiffimmi ilisimatuussutsikkut misissuisoqanngilaq. 

Disko Bay- Uummannaq - Udenskærs

Takussutissiaq 3. Qeqertarsuup Tunua, sinerissap qanittua: ●: 

Pullatini ataatsini pisat (CPUE) (titarnerit kipisaqattaartut tas‐

saapput peqassutsip naliliivigineqarnerani qaffasinnerpaaffigi‐

sinnaasaata appasinnerpaaffigisinnaasaatalu killingi: ▲pisat 

tamarmiusut. 

Takussutissiaq 4. Qeqertarsuup Tunua, sinerissap avataa: ●: 

Pullatini ataatsini pisat (CPUE) (titarnerit kipisaqattaartut tas‐

saapput peqassutsip naliliivigineqarnerani qaffasinnerpaaffigi‐

sinnaasaata appasinnerpaaffigisinnaasaatalu killingi: ▲pisat 

tamarmiusut. 

Takussutissiaq 5. Qeqertarsuup Tunua, kujasinnerusortaa: 

Biologit misissuinerannit peqassutsimik naliliineq (1997‐2015). 

●: Pullammi ataatsimi pisat (CPUE), titarneq kittorartitaartoq 

peqassutsip qaffasinnerpaaffigisinnaasaata 

appasinnerpaaffigisinnaasaatalu killingi. 

Takussutissiaq 6. Qeqertarsuup Tunua, 

avannarpasinnerusortaa: Biologit misissuinerannit 

peqassutsimik naliliineq (1997‐2015). ●: Pullammi ataatsimi 

pisat (CPUE), titarneq kittorartitaartoq peqassutsip 

qaffasinnerpaaffigisinnaasaata 

appasinnerpaaffigisinnaasaatalu killingi. 

Takussutissiaq 7. Qeqertarsuup Tunua, kujasinnerusortaa: 

angutivissat ”ikaarsaariartut” amerlassusiat (pullammi 

ataatsimi), angissusiat 82‐100 mm (ADO‐1). 

Takussutissiaq 8. Qeqertarsuup Tunua, 

avannarpasinnerusortaa: angutivissat ”ikaarsaariartut” 

amerlassusiat (pullammi ataatsimi), angissusiat 82‐100 mm 

(ADO‐1). 

Takussutissiaq 9. Qeqertarsuup Tunuata kujasinnersortaani avannarpasinnersortaanilu angutivissat inersimasut qaleruaasa qanoq 

issusaat >100 CW 1998‐miit 2014‐imut. (SC1: Aqitsut, nutaat, nerpikitsut; SC2: Qaleruaat nutaat manngertut, nerpikitsut. SC3: 

Qaleruaat manngertut, nerpikkaat: SC4: Qaleruaat pisoqqat manngertut, nerpikkaat: SC5: Qaleruaat pisoqqat manngertut", saat‐

tussat iliveqarfimmiut"). 

Sisimiut 
Biologit misissuinerannit saattuarniarnermiillu paasissutissat pissarsiarineqartut siunnersuinermi 
tunngavigineqarput. 

Tabel 2. Sisimiuni 2000‐2015‐imi sinerissap qanittuani avataanilu  saattuarniarnermi pisat, pullatini ataatsini pisaa‐

sartut pullatillu atukkat amerlassusiat. 

Forvaltningsområde År

Total 

fangst 

(tons)

Kvote
Antal 

licenser

Antal 

aktive 

fartøjer

Indenskærs 

(tons)

Indenskærs 

CPUE 

(kg/tejne) 

Indenskærs 

indsats ('000)

Udenskærs 

fangst (tons) 

Udenskærs 

CPUE 

(kg/tejne)

Udenskærs 

indsats ('000)

2000 2,534 ‐‐ ‐‐ ‐‐ 491 2.8 175 2,043 6.4 319

2001 2,602 ‐‐ ‐‐ ‐‐ 327 2.9 113 2,275 4.6 495

Sisimiut 2002 2,724 ‐‐ ‐‐ ‐‐ 473 4.6 103 2,251 3.5 643

2003 1,633 ‐‐ 49 692 3.7 187 941 3.1 304

2004 1,432 ‐‐ 34 1,111 3.9 285 321 4.9 66

2005 1,125 900 12 23 953 6.7 143 172 6.4 27

2006 926 750 12 15 768 8.9 86 158 11.1 14

2007 783 850 9 15 562 7.3 77 221 12.8 17

2008 980 700+300 11 13 736 10.2 72 244 13.1 19

2009 952 500+300 21 28 552 9.2 60 400 7.6 53

2010 638 800 19 22 359 7.0 51 279 5.5 51

2011 527 500 14 18 459 6.1 75 68 6.5 10

2012 324 300 9 12 254 9.1 28 70 8.4 8

2013 463 150+300 9 12 412 8.2 50 51 8.2 6

2014 486 500 9 8 367 12.4 30 119 9.7 12

2015* 318 500 12 8 122 14.9 8 196 11.1 18  

* 2015‐imi paasissutissaagallartut tunngavigineqarput 

* Indsats tassaavoq pullatit atukkat amerlassusiat 

* CPUE tassaavoq pullammi ataatsimi pisat oqimaassusinngorlugit 

Sinerissap qanittuani 

Saattuarniarneq: Pisaasartut 2012‐imiit 2013‐imut malunaatilimmik qaffariaateqarput, pullammili 
ataatsimi pisaasartut ikileriarnerat maluginiarneqarluni. 2014‐imi pisarineqartartut apparianerisa 
kingunerisaannik pullammi ataatsimi pisaasartut oqimaassusinngorlugit qaffariaateqarsimapput. 
Paasissutissaagallartullu takussutissaqartitsisorinarput pisarineqartartut saattuarniarnerlu 2015‐imi suli 
appariaqqikkumaartut (Tabel 3 aamma Takussutissiaq 10). 

2006‐imiit siumullu pullammi ataatsimi pisarineqartarsimasut qaffasikannersimanerannut ukiut tamaasa 
imartani minnerujartortuni nalinginaaasumik saattuarniarfiusartuni 
aalisartoqarneruleraluttuinnarsimaneranik peqquteqarpoq (Ilanngussaq 2). Paasissutissat pisanik 
nalunaarsuutineersut 2014‐imi 2015‐imilu Holsteinsborg Dyb‐ip eqqaani nalinginnaasunik 
saattuarniarfiusartup eqqaani saattuarniartoqarnerulersimaneranik ilimanarsisitsipput. 

Biologit misissuisarnerinit paasissutissat takussutissaqartitsisorinarput Sisimiut eqqaanni sinerissap 
qanittuani peqarfiit 2008‐miit 2011‐mut 80 %‐inik piisaffiunerulersimasut (Takussutissiaq 11). 2012‐imi 
siuariaqqilaarsimanerat malugineqarsimavoq, aappaaguanili (2013) ikileriaqqisimapput, 2014‐imilu 
taamaaginnarsimallutik. 2015‐imi amerleqqissimanerat malugineqarsimavoq. Nassuttuumi 2013‐imiilli 
amerliartorsimapput (Takussutissiaq 12). 2015‐imi ukiut misissuiffiusimasut tamarmiusut isigalugit 
peqassuseq akunnattumik inissisimasimavoq. 

Saattuat aalisarneqarsinnaalersussat (saattuat mikinerit, ukiuni aggersuni aalisarneqarsinnaalersussat), 
2005‐imiit 2008‐mut amerleriarsimapput ukiut misissuiffiusimasut tamarmiusut isigalugit 
amerlassutsimikkut akunnattumik inissisimalerlutik. (Takussutissiaq 13). Ukiuni tulliuttuni 2011‐p 
tungaanut takkussuuttut nutaat ikileriarput, 2012‐imili amerliaqqillutik. 2013‐imiilli takkussuuttut nutaat 
ikiliartulersimapput ukiut misissuiffiusimasut tamarmiusut eqqarsaatigalugit 2014‐imi aatsaat taamak 
ikitsigalutik (Takussutissiaq 13). 

Ineriartorneq tamanna 2015‐imi unippoq: Sinerissap qanittuani nalinginnaasumik saattuarniarfiusartuni 
nutaat takkussuuttut ikilerialaarsimanerat malugineqarsimavoq, Nassuttuumilu malunnaatilimmik 

amerleriarsimapput ukiullu misissuiffiusimasut tamarmiusut isigalugit massakkut 
agguaqatigiissitsinermiit qaffasinnerusutut oqaatigisariaqarlutik (Takussutissiaq 14). 

Aalisarneqarsinnaalersut nutaat takkussuuttut nutaamik manngertumillu qaleruaqartarput 
nerpikittarlutillu (SC1 aamma SC2). Tamakku nalinginnaasumik saattuarniarfiusartuni 2003‐imiilli 55‐
70%‐inik amerlassuseqartarput, Nassuttuumilu 2015‐imut sanilliullutik malunnaatilimmik 
amerleriarsimallutik. Sisimiut eqqaanni aalisarneqartartut inuusukaajunerusimagunarput, saattuallu 
utoqqaanerusut nerpiginnerusullu (SC3 aamma (SC4) saattuaqatigiit tamaasa ataatsimut isigalugit 
ikinnerusimagunarlutik (Takussutissiaq 15). 

Takussutissiaq 10.  Sisimiut sinerissap qanittua: 2000‐15‐imi 

pisaasartut pullammilu ataatsimi pisarineqartartut 

amerlassusiisa ineriartornerat. ●:CPUE, titarneq 

kittorartitaartoq peqassutsip qaffasinnerpaaffigisinnaasaata 

appasinnerpaaffigisinnaasaatalu killingi, ▲ : pisat 

tamakkerlugit. 

Sisimiut indenskærs, Ndr Strøemfjord

Takussutissiaq 11. Sisimiut sinerissap qanittua: Takussutissiaq 

5. Qeqertarsuup Tunua, kujasinnerusortaa: Biologit misissuine‐

rannit peqassutsimik naliliineq (1997‐2015). ●: Pullammi ataat‐

simi pisat (CPUE), titarneq kittorartitaartoq peqassutsip qaffa‐

sinnerpaaffigisinnaasaa appasinnerpaaffigisinnaasaalu.  

Takussutissiaq 12. Nassuttuumi sinerissap 

qanittuani: Biologit misissuinerannit 

peqassutsimik naliliineq (1997‐2015). ●: Pull. 

ataats. pisat, titarneq kittorart. peqassutsip 

qaffasinnerpaaffigisinnaasaa 

appasinnerpaaffigisinnaasaalu. 

Sisimiut indenskærs, Ndr. Stroemfjord

Takussutissiaq 13. Sinerissap qanittua Sisimiut: nutaat takkus‐

suuttut amerlassusiat (82‐100 mm CW (ADO‐1)) 2000 ‐ 2015‐

imeersut. 

 

Takussutissiaq 14. Sinerissap qanittuani Nassut‐

tooq: nutaat takkussuuttut amerlassusiat (82‐

100 mm CW (ADO‐1)) 2007 ‐ 2015‐imeersut. 

  

Sisimiut indenskærs, Ndr. Strømfjord

År

2000 2002 2004 2006 2008 2010 2012 2014

P
ro

c
e

n
t 

(%
)

0

20

40

60

80

100

SC1

SC2

SC3

SC4

SC5

Sisimiut indenskærs

År

1998 2003 2008 2013

P
ro

rc
en

t 
(%

)

0

20

40

60

80

100

 

Takussutissiaq 15. Sisimiut eqqaanni Nassuttuumilu sinerissap qanittuani angutivissat inersimasut (%) qaleruaasa 

qanoq issusiat 100 mm 1998‐miit 2015‐imut. (SC1: Aqitsut, nutaat, nerpikitsut; SC2: Qaleruaat nutaat manngertut, 

nerpikitsut. SC3: Qaleruaat manngertut, nerpikkaat: SC4: Qaleruaat pisoqqat manngertut, nerpikkaat: SC5: Qale‐

ruaat pisoqqat manngertut", saattussat iliveqarfimmiut"). 

Sinerissap avataani 

Saattuarniarneq: 2002‐miilli pisaasartut appariartorsimapput pullatillu atorneqartartut 
ikiliartorsimallutik (Tabel 3 aamma Takussutissiaq 16). Sumiiffik 2005‐imi 2006‐imilu 
saattuarniarfigeqqusaasimanngilaq, 2007‐imilu ammaqqinnerata kingorna pisat 2010‐p tungaanut 200 
aamma 350 tonsit akornanniittarsimapput. Sumiiffik 2011‐mi 2012‐imilu aammalu 2015‐imi 
matoqqateqqinneqarsimavoq. Piffissami 2011 aamma 2012 ukiumut 70  tonsit missiliorlugit 
pisarineqartarsimapput, pisalli 2013‐imi 53 tonsinut appariarsimapput. Paasissutissat pigineqartut 
tunngavigalugit pisat 2014‐imi amerleriassangatinneqarsimapput, 2015‐imilu aamma suli 
amerleriarnerussangatinneqarsimallutik (Tabel 3, Takussutissiaq 16 aamma Ilanngussaq 2). 

Imartap saattuarniarfigineqartartup annikinnera pissutaalluni pullammi ataatsimi pisaasartut 
oqimaassusinngorlugit qaffasingaatsiarsimapput. Pullammi ataatsimi pisarineqartartut 2008‐miit 2010‐
mut 53 %‐inik appariarsimapput (Takussutissiaq 16). Saattuarniarnermit nalunaarsuutit ersersippaat 
pullammi ataatsimi pisarineqartartut oqimaassusinngorlugit 2012‐imiilli qaffakkiartorsimasut 
(Takussutissiaq 16). Sumiiffimmi piffissami tassani killilimmik aalisartoqarsimanera pissutaalluni 

pullammi ataatsimi pisaasartut oqimaassusinngorlugit qaffariarsimapput. Sumiiffik taanna ukiuni 2005‐
2007 aalisarfigeqqusaanngimmat pullammi ataatsimi pisarineqartartut oqimaassusinngorlugit aamma 
taamatut appariaateqarsimapput. Sumiiffiup aalisarfigineqaqqilernerata kingornatigut pullammi 
ataatsimi pisarineqartartut oqimaassusinngorlugit 2009‐miit 2011‐mut malunnaatilimmik appariarput. 

Biologit misissuisarnerisa ersersippaat saattuaqassuseq 2002‐miit 2004‐mut malunaatilimmik 
appariarsimasoq, aatsaat taama appasitsigilersimallutik (Takussutissiaq 17). Saattuaqassuserli 2008‐p 
tungaanut pitsanngoriartorsimavoq. 2009‐lli kingornatigut saattuaqassutsip appariartornera 
malunnarsiartulersimavoq, 2011‐milu 2008‐mut sanilliullutik 84 %‐iinnanngorsimapput. 2012‐imi 
saattuaqassutsip qaffarialaarsimanera malunnarpoq, qaffariarnerli apparianermik malitseqarpoq, 
saattuaqassuserlu 2013‐imi 2014‐imilu appasittuarsimavoq. Paasissutissat 2015‐imeersut peqassutsip 
tonsinngorlugu malunnaatilimmik qaffariarsimaneranik ersersitsipput, taamaattumillu ilimanarpoq, 
apariartulersimanerigaluat unissimasoq. 

2005‐imiit 2008‐mut saattuat nutaat aalisarneqarsinnaalersut takkussuuttut (Takussutissiaq 18) 
aalaakkaasumik amerlassuseqarput, taakkuninngalu peqassuseq qaffasiartumiilluni. 2009‐miilli 
amerleriaatit appasiartumiittualersimapput, 2014‐illu tungaanut ikileriarsimapput. Killiffiat 2015‐imi 
taamaaginnarpoq, aatsaallu taama appasitsigisumiilerlutik. 

Amerleriaatit aatsaat aalisarneqarsinnaalersussat nutaamik manngertumillu qaleruaqarput 
nerpikitsuullutillu (SC1 aamma (SC2). Taakkua 2004‐p tungaaanut amerliartorsimapput (90 %), 
piffissamilu tassani aamma aalisartoqangaatsiarpoq. Piffissami sumiiffiup saattuarniarfigeqqusaanani 
matoqqanerata nalaani saattuat nutaanik qituttunik qaleruallit ikileriarput 2008‐imi 30 %‐inngorlutik, 
tamatumali kingorna 60‐75 %‐inngorsimallutik. Tassuuna ilimanarpoq sumiiffimmi nutaat inuusukaat 
aalisarneqarnerusimassasut, saattuallu utoqqaanerusut nerpikkaallu (SC3 aamma SC4) 
pisarineqarsinnaasuni tamarmiusuni ikinnerusimallutik (Takussutissiaq 19). 

Takussutissiaq 16. Sisimiuni sinerissap avataani: aalisarneq 

pullammilu ataatsimi pisaasartut tonsinngorlugit, 2000‐2015. 

●: CPUE, titarneq kittorart. Peqassut. Qaffasinnerpaaffigisin.  

Appasinnerpaaffigisin. killingi, ▲ : pisat tamakkerlugit. 

 

Takussutissiaq 17. Sisimiut avataanni.Peqassutsip nikerarnera 

1999‐2015. ●: CPUE, Ɵtarneq kiƩorarƟtaartoq peqassutsip 

qaffasinnerpaaffigisinnaasaata appasinnerpaaffigisinnaasaa‐

talu killingi. 

Takussutissiaq18. Sisimiut avataat: saattuat aalisarneqarsin‐

naalersut nutaat takkussuuttut 2000‐2015. 

Takussutissiaq 19: Angutivissat inersimasut qaleruaasa qanoq 

issusaat (procentinngorlugit) Sisimiut avataani 1998‐imiit 

2015‐imut minnerpaaffissamit 100 mm CW‐mit anginerupput. 

SC1: Qaleruaq nutaaq qituttoq, nerpikitsoq; SC2: Qaleruaq 

nutaaq manngertoq, nerpikitsoq; SC3: Qaleruaq manngertoq, 

nerpigissoq; SC4: Qaleruaq pisoqaq manngertoq, nerpigissoq; 

SC5: Qaleruaq pisoqaq manngertoq, "saattuat iliveqarfim‐

miut". 

Nuuk – Paamiut 
Siunnersuineq saattuarniarnermi pissusiviusunik tunngaveqarpoq. 2010‐p kingorna biologit 
misissueqqissimanngillat. 

Tabel 4: Nuuk‐Paamiut‐ni 2000‐2015‐imi sinerissap qanittuni avataanilu saattuarniarnermi pisat, pullatini ataatsini pisaasartut 

pullatillu atukkat amerlassusiat. 

Forvaltningsområde År

Total 

fangst 

(tons)

Kvote
Antal 

licenser

Antal 

aktive 

fartøjer

Indenskærs 

(tons)

Indenskærs 

CPUE 

(kg/tejne) 

Indenskærs 

indsats ('000)

Udenskærs 

fangst (tons) 

Udenskærs 

CPUE 

(kg/tejne)

Udenskærs 

indsats ('000)

2000 3,769  ‐‐ ‐‐ ‐‐ 2,430 5.3 458 1,339 5.4 248

2001 5,077  ‐‐ ‐‐ ‐‐ 4,157 5.3 784 920 3.8 242

Nuuk‐Paamiut 2002 2,531  ‐‐ ‐‐ ‐‐ 1,770 2.8 632 761 2.8 272

2003 2,315  ‐‐ ‐‐ 48 704 3.4 207 1,611 4.2 385

2004 1,795  ‐‐ ‐‐ 46 129 4.5 29 1,666 8.5 196

2005 2,295  ‐‐ 26 44 250 5.6 45 2,045 6.9 296

2006 1,173 1,800 24 35 192 7.6 25 981 5.8 169

2007 521 1,600 25 19 110 7.5 15 411 7.3 56

2008 618 1,600 24 9 194 7.2 27 424 9.1 46

2009 1,111 700+300 31 22 270 7.5 36 841 7.3 115

2010 470 1000 22 24 216 6.2 35 254 6.3 40

2011 595 700 18 20 182 5.3 34 413 9.5 43

2012 784 700 22 27 329 8.1 41 455 8.5 54

2013 959 1000 21 18 289 7.4 39 670 5.6 120

2014 1,111 250‐+950 23 15 279 7.7 36 833 9.4 89

2015* 1,096 950 27 15 197 8.2 24 899 10.5 86  

*2015‐imi paasisaagallartut 

* Indsats tassaavoq pullatit atukkat amerlassusiat 

* CPUE tassaavoq pullammi ataatsimi pisat oqimaassusinngorlugu 

Sinerissap qanittuani 

Saattuarniarneq: Pisarineqartartut appariartorsimapput 2001‐imi 4.100 tonsiniit 2007‐imi 111 tonsinut. 
2012‐imi pisarineqartut 329 tonsinut qaffariarput, kingornali appariaqqillutik (Tabel 4, Takussutissiaq 20 
aamma ilanngussaq 3). Taamanerniit pisarineqartartut aalaakkaallutik pullammut ataatsimut 7 ‐8 kg‐it 
missaanniittarsimapput (Titartagaq 20). 

Takutitassiaq 20. Nuuk‐Paamiut sinerissap qanittuani: 

Pisat pullammilu ataatsimi pisaasartut. ●: pullammi ataat‐

simi pisat (CPUE), CPUE, titarneq kittorart. peqassut. qaf‐

fasinnerpaaffigisin.  appasinnerpaaffigisinnaasaatalu 

killingi, ▲ : pisat tamakkerlugit. 

 

Takutitassiaq 21. Nuuk‐Paamiut sinerissap avataani: 

Pisat pullammilu ataatsimi pisaasartut. ●: pullammi 

ataatsimi pisat (CPUE), CPUE, titarneq kittorart. pe‐

qassut. qaffasinnerpaaffigisin.  appasinnerpaaffigisin‐

naasaatalu killingi, ▲ : pisat tamakkerlugit. 

Sinerissap avataani 

Saattuarniarneq: Pisarineqartartut 2011‐miilli qaffakkiartorsimapput, pullammilu ataatsimi 
pisarineqartartut aalaakkaallutik 8‐9 kg‐it missaanniittarsimapput (Tabel 2, Takutitassiaq 21 aamma 
ilanngutaq 3). 

Maniitsoq‐Kangaamiut 
Tabel 5: Maniitsoq‐Kangaamiut 2000‐2015‐imi sinerissap qanittuni avataanilu saattuarniarnermi pisat, pullatini ataatsini pisaa‐

sartut pullatillu atukkat amerlassusiat. 

Forvaltningsområde År

Total 

fangst 

(tons)

Kvote
Antal 

licenser

Antal 

aktive 

fartøjer

Indenskærs 

(tons)

Indenskærs 

CPUE 

(kg/tejne) 

Indenskærs 

indsats ('000)

Udenskærs 

fangst (tons) 

Udenskærs 

CPUE 

(kg/tejne)

Udenskærs 

indsats ('000)

2000 944  ‐‐ ‐‐ ‐‐ 563 4.3 131 381 7.6 50

2001 1,835  ‐‐ ‐‐ ‐‐ 1009 3.7 273 826 5.0 165

Maniitsoq‐Kangaamiut 2002 1,775  ‐‐ ‐‐ ‐‐ 1032 3.8 272 743 2.7 275

2003 485  ‐‐ ‐‐ 18 40 3.5 12 445 2.8 160

2004 116  ‐‐ ‐‐ 13 92 3.2 29 24 2.1 11

2005 73 200 (inshore) 12 10 64 4.4 15 9 3.6 2

2006 72 100 (inshore) 16 7 61 4.3 14 11 4.3 3

2007 187 300 11 4 14 3.0 5 173 10.2 17

2008 130 300 13 12 25 6.3 4 105 9.0 12

2009 259 250 21 17 108 6.2 17 151 5.9 25

2010 189 300 18 9 98 4.6 21 91 5.1 18

2011 52 300 7 6 50 9.6 5 2 5.5 0

2012 100 300 13 12 77 6.8 11 23 5.4 4

2013 63 300 12 9 25 8.1 3 38 10.8 4

2014 56 100 14 4 41 16.0 3 15 8.1 2

2015* 132 100 7 3 88 7.0 13 44 20.8 2   

*2015‐imi paasisaagallartut 

* Indsats tassaavoq pullatit atukkat amerlassusiat 

* CPUE tassaavoq pullammi ataatsimi pisat oqimaassusinngorlugu 

Sinerissap qanittuani 

Saattuarniarneq: 2003‐miilli pisarineqartartut appasissimapput (Tabel 5), pullammilu ataatsimi 
pisarineqatartut oqimaassusinngorlugit allanngorarsimallutik. Aammalu saattuarniarnermi pullatit 
atorneqartartut ikiliartorsimapput pisaasartullu 2006‐ip tungaanut malunnaatilimmik appariarsimapput. 
Tamatuma kingorna pisarineqartartut 2010‐p tungaanut qaffakkiartorsimapput, tamatumali kingorna 
appariaqqissimallutik 100 tonsit inulerlugilluunniit. Pisarineqartartut appariaateqarsimanerat pullatillu 
atorneqartartut ikilisimanerat ilutigalugu pullammi ataatsimi pisarineqartartut oqimaassusinngorlugit 
qaffakkiartorsimapput. 

Sinerissap avataani 

Saattuarniarneq: Pisarineqartartut 2010‐miilli ukiumut 100 tonsit inortarsimavaat, pullatillu 
atorneqartartut ikittuinnaasarsimallutik. Pullammi ataatsimi pisaasartut oqimaassusinngorlugit 2012‐ip 
tungaanut aalaakkaasimapput, pullammi ataatsimi 5 kg‐t missaanniittuarsimallutik, 2013‐imiilli 
qaffakkiartorsimallutik (Tabel 5). 

Narsaq–Nunap Isua 
Tabel 6: Narsaq‐Nunap Isua 2000‐2015‐imi sinerissap qanittuni avataanilu saattuarniarnermi pisat, pullatini ataatsini pisaasar‐

tut pullatillu atukkat amerlassusiat. 

Forvaltningsområde År

Total 

fangst 

(tons)

Kvote
Antal 

licenser

Antal 

aktive 

fartøjer

Indenskærs 

(tons)

Indenskærs 

CPUE 

(kg/tejne) 

Indenskærs 

indsats ('000)

Udenskærs 

fangst (tons) 

Udenskærs 

CPUE 

(kg/tejne)

Udenskærs 

indsats ('000)

2000 2 ‐‐ ‐‐ ‐‐ 0 ‐‐ ‐‐ 2 ‐‐ ‐‐

2001 822 ‐‐ ‐‐ ‐‐ 822 ‐‐ ‐‐ 0 ‐‐ ‐‐

Narsaq‐Qaqortoq 2002 643 ‐‐ ‐‐ ‐‐ 642 ‐‐ ‐‐ 1 ‐‐ ‐‐

2003 133 ‐‐ ‐‐ 12 123 ‐‐ ‐‐ 10 ‐‐ ‐‐

2004 34 ‐‐ ‐‐ 10 32 3.9 8 2 1.0 1

2005 76 ‐‐ 7 6 76 8.3 9 ‐‐ ‐‐ ‐‐

2006 ‐‐ ‐‐ 3 ‐‐ ‐‐ ‐‐ ‐‐ ‐‐ ‐‐ ‐‐

2007 ‐‐ ‐‐ 4 ‐‐ ‐‐ ‐‐ ‐‐ ‐‐ ‐‐ ‐‐

2008 ‐‐ 0 ‐‐ ‐‐ ‐‐ ‐‐ ‐‐ ‐‐ ‐‐

2009 187 ? 12 5 187 9.2 20 ‐‐ ‐‐ ‐‐

2010 326 450 15 7 319 6.8 47 7 8.7 1

2011 465 430 8 8 464 6.9 67 1 4.8 0

2012 268 430 8 6 266 5.9 45 2 6.2 0

2013 104 430 7 5 104 7.8 13 0.2 5.2 0.04

2014 31 200 5 3 31 11.6 2.7 ‐‐ ‐‐ ‐‐

2015* ‐‐ 200 4 0 ‐‐ ‐‐ ‐‐ ‐‐ ‐‐ ‐‐  

*2015‐imi paasisaagallartut 

* Indsats tassaavoq pullatit atukkat amerlassusiat 

* CPUE tassaavoq pullammi ataatsimi pisat oqimaassusinngorlugu 

Sinerissap qanittuani 

Saattuarniarneq: Narsami aalisakkanik tunisassiorfik 2009‐mi ammarpoq. 2009‐mi pullammi ataatsimi 
pisarineqartarput 9 kg. Missaanniipput, pisallu tamarmiusut tassaallutik 187 tonsit (Tabel 6). Tamatuma 
kingorna pisat saattuarniarnerlu 2011‐p tungaanut qaffakkiartuaarput, kisiannili pisat aalisarnerlu 2012‐
imiilli appariartorsimapput 2014‐imilu appasissorujussuusimallutik. 2015‐imilu sumiiffimmi tassani 
saattuarniartoqarsimanngilaq (Tabel 6). 

2009‐mi 2010‐milu sumiiffimmi tamarmi siammasissumik saattuarniartoqarsimavoq, 2011‐mili 2012‐
imilu kangerluit Nanortallip illoqarfiata qanittuaniittut saattuarniarfiunerusimapput (Ilanngussaq 4). 
2013‐imi 2014‐imilu saattuarniarpallaartoqarsimanngilaq sumiiffimmilu annikinnerusuinnarmi 
ingerlanneqarsimalluni. 

Peqassutsip qanoq pilersorneqartiginera ilisimaneqanngilaq, sumiiffimmi ilisimatuussutsikkut 
misissuisoqarnikuunngimmat. 

Ilanngussaq 1. Aalisarfimmi Qeqertarsuup Tunua ‐ Uummannaq 2003‐miit 2015‐imut saattuarniarnerup sumi ingerlanneqartar‐

simanerata takussutissiarinera. Paasissutissat 2015‐meersut utaqqiisaannaagallarput. 

2003 

2004 

2005 

2006

2007

2008

2009 

2010 

2011 

2012

2013

2014

2015 

Ilanngussaq 2. Aalisarfimmi Sisimiuni 2003‐miit 2015‐imut saattuarniarnerup sumi ingerlanneqarsimanerata titartaganngorlu‐

gu takussutissiarinera. Paasissutissat 2015‐imeersut utaqqiisaannaagallarput.

2003 

2004 

2005 

2006 

2007 

2008 

2009 

2010 

2011 

2012 

2013 

2015 

2014 

Ilanngussaq 3. Aalisarfimmi Nuuk‐Paamiut 2003‐imiit 2014‐imut saattuarniarnerup sumi ingerlanneqarsimanerata takussutis‐

siarinera. 

2004 

2003 

2005 

2006 

2007 

2008 

2009 

2010 

2011 

2012 

2013 

2014 

Ilanngussaq 3. Aalisarfimmi Nuuk‐Paamiut 2003‐imiit 2014‐imut saattuarniarnerup sumi ingerlanneqarsimanera takussutissia‐

rinera. 

 

2015 

Ilanngussaq 4. Aalisarfimmi Narsaq ‐ Qaqortoq (Nunap Isua) 2009 ‐ 2014‐imi saattuaniarnerup sumi ingerlanneqarsimanerata 

titartagaqanngorlugu takussutissiarinera. 2015‐imi tamaani saattuarniartoqarsimanngilaq. 

2009 

2010 

2011 

2012

2013

2014


